
Meta tkun l-iktar kuntenta 1-omm? Nahseb li kollha kemm ahna ghandna esperjenza diretta, jew
bhala genituri jew bhala wlied. Tghiduli: ‘Meta tara lil uliedha migburin’. Dan huwa wiehed
mill-istinti profondi tal-omm: 1i thoss lil uliedha, dawk li hargu minn gufha, geghdin madwarha.
Imma mhux biss. Kieku jkollhom I-ulied ikunu migburin mal-omm, imma jkunu f’kunflitt ma’
xulxin, ikollhom xi jghidu bejniethom, tista’ tkun kuntenta l1-omm? L-omm tkun kuntenta meta
tara lil uliedha kuntenti.

Tghid Marija kuntenta bina? Fi kliem iehor, tarana kuntenti? Nippruvaw inwegbuha bis-serjeta
din il-mistogsija, mhux biex inkunu sibna risposta. Kieku jkolli nistagsi lili nnifsi: Jien kuntent?
Marija kuntenta ghax jien kuntent? Nahseb importanti li naghmluha mistogsija bhal din, u nsibu
r-risposta sinciera, anki jekk m’ahniex kuntenti. L-importanti li r-risposta tkun sinciera.

Qabel ilbierah hareg stharrig maghmul fl-Istati Uniti, ma nafx jekk giex f’idejkom. Fost ir-
rizultati ssorprendieni 1-fatt li 1-poplu taghna hu meqjus bhala wiehed mill-iktar popli stressjati u
rrabjati. Dan kollu gaghalni nahseb. Jien ma tantx inhalli lili nnifsi nigi influwenzat mis-servejs;
ghax sintendi kull stharrig, ir-rizultat tieghu jasal fejn irid iwasslu min ikun gieghed jaghmlu.
Imma nahseb li hija sintomatika li nghidu li ahna ghandna diffikulta aktar minn pajjizi ohra tal-
Ewropa biex inkunu sereni, biex inkunu trankwilli, biex inkunu kuntenti. Dan kollu jrid
igaghalna nahsbu u nirriflettu, imma wkoll niehdu decizjonijiet, naghmlu ghazliet.

Qed naghmlu Festa kbira lil Santa Marija. U jisthoqgilha festa kbira, u ghandna bzonn naghmlu
festa kbira, ghax aktar ma l-bniedem jiggranfa mal-art, aktar ma I-bniedem hsiebu biex jahdem u
jistinka, aktar ma I-bniedem jara biss flus, aktar ma l-bniedem irid biss jasal, aktar ma jhoss li
hajtu hi marbuta mas-successi u l-insuccessi li jkollu f’din il-hajja hawn fuq l-art — u din hija
realta taghna, bil-Knisja b’kollox — aktar inhossu 1-bzonn li nharsu ’l fuq, aktar ghandna 1-bzonn
li jaghtina tama u dawl minn fuq, aktar ghandna bzonn tal-Festa ta’ Santa Marija, aktar ghandna
bzonn tal-Assunzjoni: dik li telghet is-Sema biex turina t-triq.

Jien nixtieq, bl-ghajnuna tal-Evangelju tal-lum, naghmlu ftit passi biex naraw kif ahna wkoll
illum nistghu nitilghu targa jew tnejn, nistghu nagbdu t-triq tat-Tlugh ta’ Marija fis-Sema, biex
meta gurnata nidhlu fil-hajja I-ohra, ahna maghha ninghaqdu f’rabta shiha fl-imhabba tal-Missier
li hemm tistenniena.

L-Evangelju (Lq 1:39-56) b’mod sabih hafna jibda: “F’dawk il-granet” (v. 39). Liema granet?
L-Evangelista Luqga kien ghadu kemm irrakkonta 1-grajja sabiha tat-Thabbira lil Marija, li tisma’
lil Alla jkellimha permezz tal-anglu. Dawk kienu I-granet wara li kellimha I-anglu u habbrilha li
hi se ggorr l-ewwel f’qalbha u f’mohhha lil Alla, ghax kienet thobbu, u ghalhekk kienet kapaci
tisimghu... wara li semghet lill-anglu, wara li Alla beda jsir bniedem fil-persuna taghha, mhux
biss f’gufha. Ahna nehlu wisq mal-bijologiku; nehlu wisq mal-fatt li saret omm, mal-maternita



fizika taghha. Imma Marija, gabel ma saret omm f’gufha, saret omm f’mohhha u f’qalbha, ghax
lagghet din il-Kelma li Alla baghtilha permezz tal-anglu.

U x’taghmel Marija? L-Evangelju jghidilna: “F’dawk il-granet Marija gamet” (v. 39). Dak il-
verb tqum huwa importanti. Irridu ndahhluha f’mohhna li kull kelma tal-Iskrittura mhix
impoggija hemm bl-addoc¢¢. Qamet — il-verb bil-Grieg huwa anastase, l-istess verb uzat biex
nghidu li Gest Kristu rxoxta, gam. Fil-fatt, il-Griegi fl-Ghid il-Kbir jghidu: “Christos anesti” —
Kristu gam, irxoxta.

[I-Kelma ta’ Alla, meta ahna nisimghuha, meta ahna nac¢cettawha bhal Marija — “Ara, jiena -
gaddejja tal-Mulej: ha jsir minni skont kelmtek!” (v. 38) — meta jien nikkonfronta ruhi maghha,
meta nhalliha tidhol fija, x’taghmilli? Dagshekk dipressjoni, dagshekk stress, dagshekk inkwiet,
dagshekk problemi... tqum — anastase. Marija tqum u tibda tielgha lejn is-Sema. Ma thalliniex
dagshekk marbutin mal-art, ma thalliniex mifxulin dagshekk fit-tgerfix, fit-tahwid li kultant
nidhlu fih, minhabba l-urgenzi u l-emergenzi tal-hajja taghna ta’ kuljum, minhabba I-
preokkupazzjoni li se mmutu bil-guh; jew aghar u aghar, minhabba l-preokkupazzjoni li jkollna
ingas minn haddiehor, li ma nirrealizzax lili nnifsi skont dak li ghandi jew skont dak li se jkolli.
F’liema bahar ta’ nkwiet titfaghna din id-dinamika, din l-energija hazina li jista’ jkun hemm fil-
galb taghna... li rridha tghaddi tieghi, irrid nakkwista, irrid inkun 1-ewwel? Dan kollu jitfaghna
mal-art, jitfaghna f’dipressjoni, jitfaghna fl-inkwiet.

Marija tisma’ 1-Kelma u tqum. L-Evangelju jkomplu u juza verb iehor: “U marret thaffef lejn 1-
gholjiet” (v. 39). Ma ghandhiex telga, mhix tbati mill-inkwiet, mill-istress, mid-dipressjoni. Min
iqum, ihaffef; min iqum, mimli energija. “Marret thaffef lejn il-gholja” hi traduzzjoni iktar
preciza, aktar milli “lejn 1-gholjiet”. Meta nghidu “lejn il-gholja, f’belt tal-Lhudija”, kull min
jisma’ 1-Evangelju tigih f’mohhu haga wahda: Gerusalemm. Gerusalemm hija 1-gholja fil-belt
tal-Lhudija, hija l-post fejn jghammar Alla, hija 1-post tal-paci, il-post tal-barka, il-post li kull
Lhudi kien jitniehed u jithabat biex xi darba jew ohra jasal, imur u jzuru. Dan ghax kien jemmen
li hemmbhekk bil-prezenza ta’ Alla se jkollu I-barka, u I-barka ma kinitx biss xi haga spiritwali,
imma l-barka hi wkoll xi haga materjali. Igawdu mhux biss il-mohh u 1-qalb, imma jgawdi wkoll
il-gisem. Il-fidi taghna mhix biss spiritwali, mhix biss oggett tal-ispirtu, imma hija s-salvazzjoni
tal-persuna shiha taghna, tal-gisem shih taghna: gisem u ruh. Min ikun seren, min ikun trankwill,
ghandu ingas probabbilta li ¢ertu mard jagbad mieghu, ghandu iktar kapacita u possibbilta li
jehles minn certi dghufijiet bijologici u fizjologi¢i iktar mill-bniedem 1i huwa inkwetat, iktar
mill-bniedem li hajtu kollha hija preokkupazzjoni, ghax tonqos il-fidu¢ja, tonqos il-barka.

Allura Marija titla’ thaffef lejn 1-gholjiet, lejn Alla, lejn din I-gholja ta’ Gerusalemm. Hawnhekk
ukoll Marija tixtieq tistedinna, tixtieq tarana kuntenti, tixtieq li kull wiehed u kull wahda minna
jkollu fih il-hegga, biex jitla’ fuq l-gholja, biex imur lejn Gerusalemm — biex intom, nies ta’ din
il-parrocca, titilghu fuq 1-gholja, titilghu lejn dan il-Katidral, titilghu tir¢ievu l-barka ta’ Alla,
mhux biss tal-mohh u tal-qalb, mhux biss tal-ispirtu, imma wkoll tal-gisem. Alla jsalva I-
bniedem shih!

Ma ninsewx li Marija hija 1-Arka 1-gdida’, 1-Arka tal-Patt il-gdid. L-Ewwel Qari, proprju mehud
mill-Ktieb tal-Apokalissi (11:19a; 12:1-6a,10ab), beda b’din ix-xena tal-Arka tal-Patt. L-Arka
kienet dik il-kaxxa li Mose kien pogga fiha ftit manna mid-dezert, bicca mill-bastun ta’ Aron,



imma fuq kollox 1-Ghaxar Kelmiet, it-Torah, it-Twavel tal-Ligi. Din 1-Arka kienet id-dar ta’
Alla, sinjal tal-prezenza ta’ Alla. Allura Marija hi 1-Arka 1-gdida, id-dar ta’ Alla 1-gdida, ghax
Alla ged jghammar fiha, fil-persuna ta’ Gesu. Alla gieghed jghammar f’mohhha u f’qalbha, hi li
semghet il-Kelma, hi li semghet u lagghet il-kelma tal-anglu.

Issa ghandna t-tielet verb: “Dahlet ghand Zakkarija” (v. 40). Tidhol ghand Zakkarija u ma
sellimlux, imma ssellem — verb iehor — lil Elizabetta. Ha nieqfu fuq Zakkarija. “Dahlet ghand
Zakkarija”. 1l-Kelma ta’ Alla, meta mismugha ta’ veru fuq l-gholja, tidhol fid-dar, tehodha
mieghek, tghixha matul il-gurnata. Il1-Kelma ta’ Alla mhix maghmula biex tinqgara, titkanta, u
nghidu kemm hi sabiha, u tibga’ hawn. I1-Kelma ta’ Alla tigi mxandra fil-quddiesa, fuq 1-gholja,
biex imbaghad innizzluha maghna, biex issir parti mill-hajja taghna, biex tidhol fid-dar ta’
Zakkarija. Zakkarija kien dak li sabha bi tgila biex jemmen, li bhali u bhalek nithabtu u niggieldu
biex din il-kelma li nisimghu, nemmunha u naccettawha tassew. B’differenza minn Marija, li
semghetha, lagghetha u qamet, Zakkarija le.

[I-Kelma ta’ Alla li nisimghu fil-knisja rridu ngorruha maghna u nehduha fid-dar taghna, ahna li
nsibuha bi tgila biex nemmnu. Imma llum jew ghada dik il-Kelma taghtina s-sliem, anki jekk
minghalina ma gara xejn; meta morna smajna quddiesa, anki jekk minghalina ma gara xejn; meta
morna attendejna ghal laggha madwar il-Kelma ta’ Alla. Nghiduha: ‘Imma tmur ghalxejn, ma
gara xejn; imma xorta ghandi l-inkwiet, anzi kwazi kwazi Zdied iktar l-inkwiet minn gabel’ —
imma anki meta minghalina hekk, dik il-Kelma ggiblek il-paci. Marija tidhol ghand Zakkarija u
ssellem lil Elizabetta. Il-kelma ssellem mhix sempliciment ‘bongu’ u ‘sahha’. Il-kelma ssellem,
Shalom ghal-Lhud, tfisser il-gid kollu li tista’ takkwista persuna. Meta nghidu li Marija, mimlija
b’Gesn, 1-Arka tal-Patt il-gdid, mimlija b’Alla, mimlija b’din il-pozittivitd, mimlija b’din il-
prezenza sabiha, tidhol fid-dar ta’ Zakkarija u ssellem lil Elizabetta... araw x’jigri: il-ferh, 1-
hena, il-paci tassew. Kemm infittxuha ’1 hawn u ’1 hemm il-paci f’hajjitna!

Ghamilna mistogsija fil-bidu: imma jien kuntent jew le? Marija ged tghidilna fejn tista’ ssib il-
kuntentizza, fejn tista’ ssib il-pac¢i. Ma ninsewx kif jibda dan 1-Evangelju u kif jispi¢¢a. Jibda:
“F’dawk il-granet” (v. 39), jigifieri meta l-anglu habbar lil Marija u hi semghet il-Kelma;
jispi¢ca: “Ruhi tfahhar il-kobor tal-Mulej” (v. 46). Min ifahhar lill-Mulej, min hu mimli bil-ferh,
jekk m’ghandux il-paci f’qalbu, li giet mill-Kelma? Minn fejn gabitha din 1-energija Marija, biex
tkun dagshekk pozittiva, biex taghti dagshekk glorja lil Alla, minkejja dak kollu li ged jigrilha?
Ma ninsewx li Marija bniedma bhalna, ma fehmitx hafna minn dak li gieghed jigrilha, imma
kellha haga wahda importanti u stabbli f’hajjitha: il-fidu¢ja f’dak li kellimha, f’Alla.

L-istess jigrilha Elizabetta. “Malli Elizabetta semghet lil Marija ssellmilha” (v. 41), hi wkoll
tinfexx f’ghanja ta’ tifhir. Jinfexx f’ghanja ta’ tifhir min hu ferhan. Ghaliex hi ferhana
Elizabetta? Mhux biss ghax se jkollha lil Gwanni, imma fuq kollox ghax dak il-hin iltaqghet mal-
Kelma. Dak il-hin Marija, bil-Kelma ta’ Alla f’qalbha, iltaqghet ma’ Elizabetta, u ghadditilha din
il-Kelma, tatha din il-Kelma.

Hawn nixtieq nieqaf ftit fuq din il-laggha ta’ bejn dawn iz-zewg persuni: Marija u Elizabetta.
Kienu graba, u l-ewwel li tigi f’mohhi li nistagsi hu: Ma’ min ma nhossnix komdu mill-qraba
tieghi? Ma’ min ghandi l-inkwiet, spiss fuq il-hmerijiet? Ma’ min ghandi l-inkwiet ma’ huti?
Ghax jekk ghandek l-inkwiet, jekk forsi ged twebbes rasek, wahhalt saqajk ma’ xi haga



importanti iktar mill-persuna; allura kif tista’ tippretendi li tingala’ mill-art? Jekk inti mwahhal,
kif tista’ tippretendi li titla’ ftit ’il fuq u ttieghem u tiggosta xi ftit mill-ferh tal-Assunta, mill-ferh
ta’ Marija Mtellgha s-Sema? Kif tista’ int, jekk ghandek xi tghid ma’ huk, jekk ghandek xi tghid
ma’ ohtok, tippretendi li jkollok il-paci ta’ vera? Taghmel x’taghmel, tiffesteggja kemm
tiffesteggja, tixrob kemm tixrob, tiekol tajjeb kemm tiekol tajjeb, tilbes sabih kemm tilbes sabih,
ikollok flus kemm ikollok flus, xejn, jekk mhux il-mahfra, mhu se jdewwi jew ifejjaq dik il-ferita
li bil-mod il-mod tkompli ddemma’ u trabbi I-materja gewwa fik u f’ta’ madwarek.

Bejn Marija u Elizabetta bilfors li jitganqgal il-ferh. It-tnejn mimlijin bil-prezenza tal-Kelma, bil-
prezenza ta’ Alla. Mhux huma biss, imma anki l-persuni li jgorru fihom. Sa minn dejjem, sa mill-
eternita, sa minn meta kien il-bniedem, hu kien konvint li dak li ghandu f’gufu gie permezz
tieghu, imma mhuwiex tieghu, huwa iehor. Hemm bzonn tal-guf tal-omm, hemm bzZonn li I-omm
tospitah lil dak l-essri 1-gdid, imma mhix hi I-proprjetarja ta’ dak l-essri 1-gdid. Dak huwa xi
hadd iehor lil hinn minnha. Ghidu lil min qed jithabat biex ikollu t-tfal; ghidu lil min qieghed
jithabat u jaghmel li jista’, mhux biss biex ikollu t-tfal, imma biex jipprova jrabbi lit-tfal kif
jixtieq, biex jipprova jaghti direzzjoni tajba lil uliedu, ghax jinduna li dawn m’ghadhomx tieghu,
jew jinduna li dawn gatt ma kienu tieghu. Ejjew naghrfu u nindunaw x’inhi l-verita, li 1-bniedem,
min-natura tieghu stess, gharaf minn dejjem: li I-persuna tal-omm ghandha d-dmir tal-ospitalita,
imma ma ghandhiex id-dritt tal-proprjeta. Hawn xi hadd minna, kieku tigi ommok u tghidlek
bhalissa: ‘Inti proprjeta tieghi’, li ma jirribellax, u ma jqumx fuq saqajh u jghidilha: ‘Iva, inti
gibtni fid-dinja, imma le, jien m’iniex tieghek’.

Hawn xi hadd minna li jac¢cetta li jkun oggett tas-sodisfazzjon ta’ xi hadd iehor? Ghax fl-ahhar
mill-ahhar, il-mentalita abortista, il-mentalita li hija inklinata li teqred it-tarbija fil-guf, jew
teqred sahansitra dawk il-ftit celloli ffertilizzati fil-bidu nett tal-hajja, aktarx li hija mentalita
materjalistika ghall-ahhar. Materjalista mhux xi haga li ma temminx, imma jfisser li f’hajti jista’
jigrili 1i I-persuni l-ohrajn ta’ madwari narahom semplicement oggett li jissodisfa 1-bzonnijiet
tieghi. Jekk inti taqdini, jekk tissodisfali 1-bzonn tieghi, sewwa; ghax illum ghandi bzonn ta’
tarbija u rridha, naccettaha u nilgaghha; imbaghad tigi darb’ohra, u ghax inti oggett biex
tissodisfa 1-bzonnijiet tieghi, inqum filghodu u nghid: ‘U le, ma rridhiex’. Hawn xi hadd minna
jiehu gost ikun oggett, proprjeta, li jigi uzat jew ikkunsmat skont il-pjac¢ir jew kif jidhrilha I-
persuna l-ohra? Din il-mentalita b’xorti hazina, minghajr ma nindunaw, ged tintakka mhux biss
il-fidi, l-ispiritwalita, imma qged tintakka l-umanita, ged tintakka I-bniedem: il-bniedem li jdur
kontra tieghu nnifsu.

Jiena nahseb li hafna minnkom kellkom esperjenza ta’ annimali, kif jiehdu hsieb u jharsu z-zghar
taghhom! Dawn ma jghallimhom hadd, imma allahares tmur tmiss harufa, allahares tmur tmiss
papru zghir jew papra, allahares tmur tmiss kelb jew kelba, gattus jew qattusa zghira; ghax dik 1-
omm, li m’ghandhiex intelligenza jew fidi, taf x’taghmel! U ahna x’ghamilna? Ahna ghidna li
dawn bla vuc¢i, u ghamilna sew li hlogna l-asso¢jazzjonijiet li jiddefendu l-annimali. Imma llum
jien nghid li ghandna bzonn noholqu assoc¢jazzjoni li tiddefendi I-embrijun.

Ghandna bzonn, ahna stess, li nqumu fuq taghna, u niddefendu mhux lil Alla, jew lil Kristu, jew
lill-Madonna, imma niddefendu lilna nfusna. B’xorti hazina hafna drabi wara mentalita abortista
hemm jew dan il-materjalizmu li ghadna kif spjegajna — inti sempli¢iment oggett, li taqdini meta
rridek, u meta m’ghandix bzonnok, naghsrek u narmik — u hadd minna ma jiehu gost jigi uzat



b’dan il-mod; jew inkella, aghar u aghar, dak li forsi kixef l-istharrig ta’ jumejn ilu, mentalita ta’
aggressivita enormi, ta’ rabja kbira. Ma tistax tkun int irrabjat, ma tistax tkun int imwegga’ go
fik, biex sahansitra jkollok l-istonku, ikollok l-energija li teqred l-ispeci tieghek, forsi inti li tiehu
hsieb l-ispeci tal-annimali!

Marija trid taglaghna minn dan it-tgerfix tal-mohh kollu. Nogoghdu ftit attenti... Hafna drabi 1-
mentalita bonista, il-mentalita tal-hekk imsejha hniena, il-mentalita tal-hekk imsejha attenzjoni
ghal min hu batut, ged tizvijana f’sitwazzjonijiet li ma nafux fejn iwassluna. Intom harsu ftit
madwarkom fid-dinja, u araw jekk id-dinja ta’ madwarna hix ahjar jew le. Araw jekk id-dinja ta’
madwarna, li telget lil Alla u telget il-fidi, tinsabx f’sitwazzjoni sabiha jew f’sitwazzjoni kerha.
Ejja nkunu ftit egoisti, u fl-istess hin inkunu noghgbu lil Marija, ghax Marija tridna tassew
kuntenti. Ejjew nahsbu tassew fir-razza umana, ejjew nahsbu tassew fina, ejjew nahsbu tassew
f’dak li hallewlna sabih u tajjeb missirijietna.

Dan kollu nistghu naghmluh billi nZzommu f’rasna llum dak il-vers li bih San Luqa jispi¢¢a d-
djalogu bejn Marija u Elizabetta: “Hienja dik li emmnet li jsehh kulma baghat jghidilha 1-Mulej!”
(v. 45). Elizabetta hawnhekk tghaqqad zewg affarijiet flimkien: tghaqqad 1-hena mal-fiducja,
mal-fidi. Ghandna ricetta tal-ferh, tal-hena: “Hienja dik li emmnet”. L-hena ma jigix dagskemm
ikollok, dagskemm ghandek — intom tafu, kollha kemm ahna ghandna xi ftit esperjenza — imma
l-hena jigi dagskemm ghandna fiducja f’Alla. Il-fiduc¢ja f’Alla diga terfaghna °1 fuq. Il-fiducja
f’Alla diga titfaghna fl-isfera tad-Divin, fid-dimensjoni tieghu, diga tghaggadna ma’ Marija.
Ejjew ninghaqdu maghha. Viva Santa Marija!



